
tendent ne fe pouuoir paffer de cefte pluralité, non
ja pour caufe de luxure (car cefte nation n’eft point
fort incontinente,) ains pour autres deux raifons,
I’vne a fin de retenir leur authorité, & puiffance
ayants plufieurs enfans; car en cela gift la force des
maifons, en multitude d’alliés, & confanguins : la
feconde raifon eft leur entretien & feruice, qui eft
grand, & penible, puis qu’'ils ont grande famille &
[63] fuitte, & partant requiert nombre de feruiteurs &
mefnagers: or n’'ont ils autres feruiteurs, efclaues,
ou artifants que les femmes. Les pauurettes en-
durent toute la mifere & fatigue de la vie: elles font
& dreffent les maifons, ou cabannes, les fourniffent
de feu, de bois & d’eau, appreftent les viandes, bou-
cannent les chairs & autres prouifions, c'eft a dire les
feichent a la fumée pour les conferuer; vont querir
la chaffe ou ell’ a efté tuée, coufent & radoubent les
cauots, accommodent & tendent les peaux, les con-
royent, & en font des habits, & des {ouliers a toute
la famille; vont a la pefche, tirent a 'auiron: en fin
fubiffent tout le trauail, hors celuy feulement de la
grande chaffe: outre le foin & la tant oppreflante
nourriture de leurs petits. Elles emmaillottent leurs
enfans [64| {ur des petits ais, tels que {font ceux qui
pendét aux efpaules des crocheteurs de Paris, les aifles
en eftat oftees. Ces ais pendét a vne large courroye
attachée a leur fromt, & ainfi chargees de leurs en-
fans s’en vont a 1’eau, au bois, a la pefche. Si1l'en-
fant crie elles fe mettent a danfotter & chanter, ber-
fants ainfi leur petit, lequel ceffant de plourer, elles
pourfuiuent leur befongne.

Pour ces raifons doncques aucuns Sauuages veulent
defendre leur Polygamie, allegans outre ce, qu’ils



